ՀԻՄՆԱՎՈՐՈՒՄ
«ՀԱՄԱՅՆՔԱՅԻՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՀՈՂԱՄԱՍԸ ՆՎԻՐԱԲԵՐՈՒԹՅԱՄԲ ՏՐԱՄԱԴՐԵԼՈՒՆ ՀԱՄԱՁԱՅՆՈՒԹՅՈՒՆ 
ՏԱԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.ԱՌԿԱ ԻՐԱՎԻՃԱԿԸ
ՀՀ կառավարությունը 2022 թվականի դեկտեմբերի 15-ի թիվ 1980-Ա որոշմամբ (այսուհետ՝ Որոշում) համաձայնություն է տվել Արմավիրի մարզի Արմավիր համայնքի վարչական սահմաններում գտնվող, համայնքային սեփականություն հանդիսացող 88,0637 հեկտար մակերեսով հողամասերը՝ «Հայաստանի մանուկներ» բարեգործական հիմնադրամին (այսուհետ՝ Հիմնադրամ) նվիրաբերությամբ տրամադրելուն։
Նշված որոշման հիման վրա 2022թ դեկտեմբերի 21-ին Հիմնադրամի և Արմավիր համայնքի միջև կնքվել է նվիրաբերության պայմանագիր, որով հիմնադրամին նվիրաբերվել է 88,0637 հա ընդհանուր մակերեսով  8 կտոր հողամասեր՝ 7,3152 հա, 20 հա, 18,9703 հա, 20 հա, 8,3302 հա, 12,4486 հա, 0,2371 հա, 0,7623 հա։ Այնուհետև իրականացվել է հողամասերի միավորում, որի արդյունքում 8 կտոր հողամասերը միավորվել են, և ներկայումս դրանք Հիմնադրամին են պատկանում սեփականության երկու վկայականների հիման վրա (կադաստրային ծածկագիր 04-066-0223-0008, վկայական՝ N26102023-04-0092 և կադաստրային ծածկագիր՝ 04-066-0223-0009, վկայական N 26102023-04-0093)։
Նշեմ, որ հողամասերը Հիմնադրամին նվիրաբերվել են բարեգործական որակված «Համայնքային զարգացում» ծրագիրը իրականացնելու նպատակով (ՀՀ փոխվարչապետի 2022թ․ դեկտեմբերի 8-ի թիվ 875-Ա որոշում)։ Նշված ծրագրի շրջանակներում 2024թ․ հոկտեմբեր ամսին, արդեն իսկ, տեղի է ունեցել 88,0637 հա հողամասի վրա կառուցվելիք Սմարթ ավանի առաջին կառույցի՝ Երեխայի և ընտանիքի զարգացման կենտրոնի բացումը, ինչպես նաև Սմարթ կենտրոնի շինարարության հիմնարկեքը։ Համաձայն բարեգործական ծրագրի՝ նվիրաբերված հողամասում ներդրումները կազմելու են շուրջ 6 մլրդ դրամ։
2․ ԱՆՀՐԱԺԵՇՏՈՒԹՅՈՒՆԸ ԵՎ ԽՆԴԻՐՆԵՐԸ
Նվիրաբերված հողամասերի տեղադիրքի հետ կապված առաջացել են որոշակի խնդիրներ, որոնք ենթադրաբար կապված են 2024 թվականի հուլիս ամսին օրթոլուսանկարահանման միջոցով իրականացված կադաստրային ճշգրտումների հետ։ Արդյունքում 2.29233 հա գյուղատնտեսական նշանակության այլ հողատեսքի ավելցուկ է առաջացել, որը չի մտնում  88.0637 հա-ի մեջ, և անհրաժեշտություն կա դա ևս նվիրաբերել Հիմնադրամին:
Հիմք ընդունելով վերոգրյալը և հաշվի առնելով Արմավիր համանքի ավագանու 2026 թվականի հունվարի 22-ի «Հայաստանի Հանրապետության Արմավիրի մարզի Արմավիր համայնքի Մյասնիկյան գյուղի վարչական տարածքում «ՔՈԱՖ ՍՄԱՐԹ» կենտրոնի կառուցման համար «Հայաստանի մանուկներ» բարեգործական հիմնադրամին անշարժ գույքը (նվիրաբերությամբ) անհատույց տրամադրելուն համաձայնություն տալու մասին» N 008-Ա որոշումը, անհրաժեշտ է  ընդունել կառավարության որոշում՝ 04-066-0223-0011 ծածկագրի 2.29233 հեկտար մակերեսով գյուղատնտեսական նշանակության այլ հողամասը անհատույց սեփականության իրավունքով «Հայաստանի մանուկներ» բարեգործական հիմնադրամին նվիրաբերելությամբ տրամադրելուն:
3․ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:
4․ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ՆՈՐ ԻՐԱՎԱԿԱՆ ԱԿՏԵՐ ԸՆԴՈՒՆԵԼՈՒ ԿԱՄ ԳՈՐԾՈՂ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ  ՄԱՍԻՆ

Նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:
5․ ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Նախագիծը մշակվել է Հայաստանի Հանրապետության Արմավիրի մարզի Արմավիրի համայնքապետարանի աշխատակազմի կողմից։
6. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ և/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ

Ծրագիրը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրին մի շարք ուղղություններով.
Մասնավորապես՝ կրթություն, մշակույթ, սոցիալական ոլորտներ՝ 
Ծրագրի՝ 6-րդ կետի՝ Համընդհանուր հասանելի և մատչելի  սովորողակենտրոն հանրակրթական միջավայրի ստեղծում, 8-րդ կետի՝ Քաղաքացիների կենսամակարդակի և սոցիալական վիճակի բարելավում և մատուցվող սոցիալական ծառայությունների որակի բարձրացում, 45-րդ կետի՝ Մշակութային-կրթական նպատակային ծրագրերի իրականացում, 49-րդ կետի՝ Մանկապատանեկան սպորտի զարգացում, 50-րդ կետի՝ Բնակչության տարբեր տարիքային խմբերի համար զանգվածային սպորտի տարածմանը և առողջ ապրելակերպի քարոզմանն ուղղված ծրագրերի իրականացման անընդհատության ապահովում, 54-րդ կետի՝ Երիտասարդության սոցիալ-տնտեսական խնդիրների բարելավում և մասնագիտական կարողությունների զարգացում դրույթներին։

